
1. OINARRI TEORIKOA

Pelton turbina akzio-turbina bat da, non ura injektore baten bitartez errotorearen gainean
kokatutako besoetara zuzentzen baita. Injektorea nahi diren emariak lortzeko diseinatua dago; modu
horretan, injektorearen sarreran urak aurkezten duen energia presio-energia da, injektorearen
irteeran, errotorean kokatutako besoekin talka egin baino lehen, bere osotasunean energia zinetiko
bihurtuko dena. Injektoretik ateratzen den wur-zorrotada airera zabalik dagoenez (presio
atmosferikora), errotorearen gainean eragindako indarra ur-zorrotadaren norabide-aldaketaren

ondorioa da.

Pelton turbina baten funtzionamendu-puntuak honako kurba karakteristiko hauen bitartez ager
daitezke (1. irudia):

1. Pare eragilea, bira-abiaduraren arabera: Cp = Cm (N)

2. Potentzia mekanikoa, bira-abiaduraren arabera: Py = P, (N)

3. Errendimendua, bira-abiaduraren arabera: n= n (N)

Kurba karakteristiko hauek injektorearen irekitze-graduaren arabera aldatzen dira.

Errendimendua

Potentzia mekanikoa

Pare eragilea

1. irudia. Pelton turbina bati dagozkion kurba karakteristikoak jauzi garbi (Hn) ezagun eta

konstante baterako, eta injektorearen 3 itxiera gradu (x) ezberdinetarako.

1.irudian ikusten den bezala, potentzia mekanikoak eta errendimenduak balio maximo bat agertzen
dute, eta, hortik aurrera, jaitsiera bat aurkezten dute balioan. Turbinek, oro har, bira-abiadura
konstante baten pean lan egiten dute, eta energia eraldatzen dute; horregatik, funtzionamendu-

abiaduran etekin maximoak lortzeko diseinatuak dira.

Hauek dira turbina baten funtzionamendua zehazten duten parametroak:

e Emaria (Q)

e Jauzigarbia (Hy)

e Potentzia hidraulikoa (Pn)
e Pareeragilea (Cm)

e Potentzia mekanikoa (Pm)

e Errendimendua (n)

2. BEHARDEN TRESNERIA ETA INSTALAZIOAREN DESKRIBAPENA

Fluidoen mekanikako laborategiak Armfield banku hidrauliko batean instalatuta du Pelton turbina
bat (2. irudia).

Ubidea ﬁ:r i & Neurketa

2. Irudia. Armfield banku hidraulikoa.

Banku honen behealdean ura dago, ponpa baten bidez injektorera bideratzen dena. Injektoretik
ateratzen den ur-zorrotadak, emari eta energia zinetiko batekin, talka egingo du Pelton turbinako
errodetean diren besoen kontra (3. irudia).

3. Irudia. Pelton errodetearen eta injektorearen eskema.

| Etengailua

Eskala bolumetrikoa

Irekitze-
balbula

4. irudia. Eskala bolumetrikoa, uraren irekitze-balbula eta etengailua.

Dinamometro 2 I

Dinamometro 1 I

Manometroa I

Injektorea pizteko
haria

5. irudia. Pelton modulua.

